
Шу билан бирга, кичик тадбиркорлик субъектлари учун солиқ қонунчилигидаги 

ПРЕДПРИНИМАТЕЛЬСТВА В УСЛОВИЯХ ТРАНСФОРМАЦИИ ЭКОНОМИКИ 

УЗБЕКИСТАНА 

 

PRIORITY DIRECTIONS FOR THE DEVELOPMENT OF FAMILY 

ENTREPRENEURSHIP IN THE CONTEXT OF UZBEKISTANʼS ECONOMIC 

TRANSFORMATION 

 

Arziyev Moʻydinjon Abduraxmonovich  

 mustaqil tadqiqotchi 

 

Annotatsiya 

Iqtisodiyotining jadal surʼatlarda rivojlanishi, aholining hayot darajasining yuksalishi koʻp 

jihatdan kichik biznes va oilaviy tadbirkorlikning istiqboli bilan chambarchas bogʻliqligi, jahon 

amaliyotida oilaviy tadbirkorlikning ilmiy asoslarini oʻrganishga alohida ahamiyat berilayotganligi, 

oilalarda tadbirkorlikni rivojlantirish orqali aholi bandligini taʼminlash, daromad olish manbalarini 

kengaytirish, yosh avlodning  mehnat qilish, jismoniy va maʼnan yetuk boʻlishini taʼminlashga 

erishilishi, Oʻzbekiston qonunchiligida oilaviy tadbirkorlik subyektlarini imtiyozli kreditlash va 

sugʻurtalash nazarda tutilishi kerakligi haqida yoritilgan. 

 Kalit soʻzlar: Oilaviy tadbirkorlik, oilaviy korxona, oilaviy tadbirkorlik ustunliklari, aholi 

bandligi, oila xoʻjaligi, oila xoʻjaligi mulki, oila xoʻjaligi jamgʻarmalari, iqtisodiyotning 

transformatsiyalashuvi, iqtisodiyotni liberallashtirish, oila tadbirkorligini qoʻllab – quvvatlash, 

imtiyozli kreditlash, marketing tadqiqotlari. 

 

Подчеркивается, что стремительное развитие экономики, повышение уровня жизни 

населения во многом тесно связаны с перспективами малого бизнеса и семейного 

https://www.brookings.edu/articles/small-business-innovation-and-tax-policy-a-review
https://www.stat.uz/
https://www.lex.uz/


“YANGI O‘ZBEKISTON IQTISODIYOTI” jurnali 5-son 2026 yil 

123 

предпринимательства, что особое значение придается изучению научных основ семейного 

предпринимательства в мировой практике, что развитие предпринимательства в семьях 

позволяет обеспечить занятость населения, расширить источники дохода, гарантировать 

трудовую, физическую и духовную зрелость молодого поколения, и что законодательство 

Узбекистана должно предусматривать льготное кредитование и страхование субъектов 

семейного предпринимательства. 

Ключевые слова: Семейное предпринимательство, семейное предприятие, 

преимущества семейного предпринимательства, занятость, семейная экономика, 

собственность в семейной экономике, сбережения в семейной экономике, трансформация 

экономики, либерализация экономики, поддержка семейного предпринимательства, льготное 

кредитование, маркетинговые исследования. 

 

It is emphasized that rapid economic development and rising living standards are closely linked 

to the prospects of small businesses and family entrepreneurship. It emphasizes the importance of 

studying the scientific foundations of family entrepreneurship in global practice. The development of 

family entrepreneurship ensures employment, expands income sources, and guarantees the labor, 

physical, and spiritual maturity of the younger generation. Furthermore, Uzbek legislation should 

provide for preferential lending and insurance for family businesses.  

Key words: Family entrepreneurship, family enterprise, advantages of family 

entrepreneurship, employment, family economy, property in the family economy, savings in the 

family economy, economic transformation, economic liberalization, support for family 

entrepreneurship, preferential lending, marketing research. 

 

Mamlakatimizda aholining bandligi va daromadlarining barqaror oʻsishini taʼminlashga doir 

vazifalarini hal etishda tobora muhim oʻrin tutayotgan kichik biznes va oilaviy tadbirkorlikni qoʻllab-

quvvatlash va rivojlantirishga yanada ustuvor ahamiyat berilmoqda. Bu borada, Oʻzbekiston 

Respublikasi Prezidentining 2024 yil 21 fevraldagi PF-37-son “Oʻzbekiston-2030 strategiyasini 

“Yoshlar va biznesni qoʻllab – quvvatlash yili” da amalga oshirishga oid davlat dasturi toʻgʻrisidagi 

farmonining 4-bandida yoshlar oʻrtasida tadbirkorlikni keng ommalashtirish va biznes bilan 

shugʻullanishga qoʻshimcha imkoniyatlarni yaratish maqsadida: 

- oilaviy tadbirkorlik dasturi doirasida ajratilayotgan kreditlarning kamida 40 foizi yoshlar 

tadbirkorligini rivojlantirishga yoʻnaltirilishi; 

- 2024-yil 1-iyundan boshlab “Yosh tadbirkor” tanlovlarini oʻtkazish amaliyoti yoʻlga 

qoʻyilishi belgilab berildi. 

Bunda, Yoshlar ishlari agentligi tomonidan tanlov asosida “mahalla — tuman — viloyat — 

respublika” bosqichlarida yoshlarning istiqbolli biznes loyiha va gʻoyalari saralanishi bu yerda, 

nogironligi boʻlgan yosh tadbirkorlarning loyiha va gʻoyalariga alohida eʼtibor qaratilishi, respublika 

bosqichida saralashdan oʻtgan har bir loyihaga bazaviy hisoblash miqdorining 1 000 baravarigacha 

miqdordagi imtiyozli kreditlar ajratilishi hamda gʻolib boʻlgan biznes loyiha va gʻoyalar egalari Yosh 

tadbirkorlarni qoʻllab-quvvatlash jamgʻarmasi hisobidan xorijiy davlatlarga malaka oshirishga 

yuboriladi belgilab berildi.[1] 

Zotan, mamlakatimiz iqtisodiyotining jadal surʼatlarda rivojlanishi, aholining hayot 

darajasining yuksalishi koʻp jihatdan kichik biznes va oilaviy tadbirkorlikning istiqboli bilan 

chambarchas bogʻliqdir.  

Shulardan kelib chiqib, ushbu sohani rivojlantirish ustuvor vazifalarda belgilab qoʻyildi. Bunda 

oilaviy tadbirkorlikning nafaqat tovar va xizmatlar ishlab chiqarishda balki aholi bandligi va 

farovonligini taʼminlashdagi ijtimoiy samarasidan kelib chiqqan holda, bu sohani qoʻllab-

quvvatlashning samarali mexanizmlari joriy qilinmoqda. Xususan, ularni qoʻllab-quvvatlashda 

amaldagi meʼyoriy-huquqiy bazani takomillashtirish, bank kreditlarining maqbul foizlarda berilishi 

va soliq sohasidagi imtiyozlarning yanada kengaytirilishi kabi chora-tadbirlar ular faoliyatining 

samaradorligini oshirishda muhim omil sifatida qaralmoqda. Har qanday iqtisodiy tizim sharoitida 

uy xoʻjaliklari davlat uchun muhim va hal qiluvchi kuch sifatida namoyon boʻlgan. Bozor iqtisodiyoti 

sharoitida ham uy xoʻjaliklari, xususan oilaviy tadbirkorlikni rivojlantirish muhim ahamiyat kasb 

etadi. Iqtisodiyotning transformatsiyalashuvi natijasida oilaviy  tadbirkorlikning iqtisodiyotdagi oʻrni 

oshib boradi. 

Koʻpchilik kishilar oʻzlarining boshlangʻich iqtisodiy bilimlarini aynan oilalarda olishadi. Oila 

aʼzolari bilan birgalikda tadbirkorlik qilish ularning nafaqat umumiy muammolarini birgalikda hal 

qilishga, balki bir-biriga oʻzaro yordam qilish tuygʻularini shakllanishiga, kichik avlod vakillarining 

malakalarini oshirishga va kelajakda ularni amaliyotda qoʻllash uchun kattalardan oʻrnak olishlariga 

yordam beradi. 

Bozor iqtisodiyotida uy xoʻjaliklarining muhim funksiyalaridan biri oilaviy tadbirkorlikni 

tashkil etish boʻlib hisoblanadi. «Oilaviy tadbirkorlik — bu oilaviy jamgʻarmadan optimal darajada 

foydalanishga asoslangan, foyda olishga yoʻnaltirilgan tashabbusli mustaqil faoliyatdir. Oilaviy 

kapital bu yerda oila aʼzolarining ham jismoniy, ham ijtimoiy, moliyaviy va intellektual kapitallari 

sifatida namoyon etilgan» 

Oʻzbekiston Respublikasi Prezidentining qarori, 02.04.2024 yildagi PQ-149-son ”Oilaviy 

tadbirkorlikni rivojlantirish dasturlari doirasida aholining biznes tashabbuslarini moliyalashtirishni 

takomillashtirishga doir qoʻshimcha chora-tadbirlar toʻgʻrisida” qarorida aholining bandligini 

taʼminlash va daromad topishga qaratilgan faoliyatini moliyaviy qoʻllab-quvvatlash borasidagi 

tadbirlarni tizimli ravishda davom ettirish maqsadida, 2024 yil 1 apreldan boshlab dasturlar doirasida 

kreditlar oʻzini oʻzi band qilgan jismoniy shaxslarga (asosiy ish joyiga ega shaxslar bundan 

mustasno), quyidagicha ajratilishini koʻzda tutadi :  

 — 33 million soʻmgacha, bir yildan soʻng ushbu qarz oluvchining tadbirkorlik faoliyati 

samaradorligi, qarzning maqsadli ishlatilganligi hamda zaruratga qarab guruh kafilligi (kamida 3 

nafar fuqaro) bilan qoʻshimcha 50 mln soʻmgacha revolver asosida; 

- ushbu kreditlardan tomorqani rivojlantirishning bir nechta yoʻnalishlarida (parrandachilik, 

quyonchilik, chorvachilik, asalarichilik, baliqchilik va ixcham issiqxona) foydalanishi uchun; 

- yer maydoni 10 sotixdan ortiq boʻlgan tomorqa yer egalariga va ijarachilarga 50 mln 

soʻmgacha garovsiz; 

- 10 sotixli ixcham issiqxonalarni barpo etish va baliqchilik faoliyatini tashkil etish uchun 100 

mln soʻmgacha garovsiz ajratilishi belgilab berildi. 

Bunda, chorvachilikni rivojlantirish yoʻnalishida kreditlar tuman (shahar) veterinariya boʻlimi 

tomonidan identifikatsiya qilingan (birkalar usuli) va haqiqatdan etkazib berilgan chorva mollarini 

(qoramol, qoʻy, echki) sotib olishga; 

aholi tomorqasida biznesni yoʻlga qoʻyish uchun oʻzlarining ichki imkoniyatlaridan 

foydalangan holda tadbirkorlik qilishni istagan aholiga issiqxona qurish, chorva mollari boqish, 

tomorqaga mavsumiy ekinlar ekish uchun kreditlar biriktirilgan bank va hokim yordamchisining 

ushbu tadbirlar amalga oshirilishi borasidagi kafilligi asosida naqd pulda berilishi mumkinligi 

belgilandi.[2] Oʻzbekiston Respublikasi Prezidentining 2025-yil 19 — martdagi “Kichik va oʻrta 

biznesning iqtisodiyotdagi oʻrnini oshirish chora -tadbirlari toʻgʻrisida“ gi  PF-50-son farmoni va 

yana bir qancha meʼyoriy-huquqiy  hujjatlar qabul qilinganligini taʼkidlash mumkin. 

Oʻzbekiston Respublikasi Prezidentining PF-50-son farmonining 6-ilovasida 2030-yilga borib 

yalpi ichki mahsulot hajmini 200 milliard AQSH dollariga yetkazish, kambagʻallik darajasini 5 

foizdan pastga tushirish hamda Oʻzbekistonni daromadi oʻrtachadan yuqori boʻlgan davlatlar qatoriga 

kiritish boʻyicha barcha imkoniyatlar yetarli ekanligi, ushbu ustuvor maqsadlarga erishishda barqaror 

iqtisodiy oʻsishning asosiy drayveri boʻlgan kichik va oʻrta biznes uchun har tomonlama qulay shart-

sharoitlar yaratish, ularning yashovchanligini oshirish hamda yiriklashishini ragʻbatlantirish muhim 

ahamiyat kasb etishligi, bugungi kunda 283,9 ming nafar yakka tartibdagi tadbirkorlar va 905,8 ming 

kichik va oʻrta korxonalar faoliyat koʻrsatayotganligi,  mazkur sohada 10,5 million aholi band boʻlib, 

jami band aholining 74 foizi tashkil etganligi koʻrsatib oʻtildi. [3] 

Mazkur qarorda belgilangan imtiyozli kreditlarni ajratilishi, ayniqsa qishloq yoshlarini 

bandligini taʼminlash va daromad manbalarini kengaytirish uchun zarur shart-sharoit va keng 

imkoniyatlar eshigini ochib beradi. 

Tarixiy manbalarga murojaat qiladigan boʻlsak, hozirda faoliyat yuritayotgan koʻplab mashhur 

korxonalar dastlab ilk faoliyatini oilaviy korxona shaklida tashkil etganligini aytish mumkin. 

Jumladan, 18-asr boshlarida oʻz faoliyatini qahva sotishdan boshlagan «Dalmayr» oilaviy korxonasi, 

1853 yilda tashkil etilgan «Tissot» markali soatlarni ishlab chiqaruvchi «Sharl Tisso va oʻgʻli» oilaviy 

korxonasi, Fransiyaning” Myule oilasiga taalluqli “ASHAN” supermarketlar tarmogʻi (130 mingdan 

ortiq xodimga ega va yillik daromadi 23 mlrd. dollardan oshadi) va boshqalarni misol keltirish 

mumkin. 

“Pricewaterhouse Coopers” va “Family Capital” kompaniyalari tomonidan 2018 yil 

maʼlumotlari asosida oilaviy korxonalar reytingi ishlab chiqildi. Daromadlar koʻpligi boʻyicha 

amerikalik Uoltonlar oilasiga taalluqli “Walmart” oilaviy korxonasi 495 mlrd. dollar daromad bilan 

1-oʻrinni egalladi. 

Hozirgi kunda jahon amaliyotida oilaviy tadbirkorlikning ilmiy asoslarini oʻrganishga alohida 

ahamiyat berilmoqda. Bu borada, xalqaro miqyosda uchta maxsus jurnal nashr etilmoqda: “Journal 

of Family Business Strategy” (Elsevier), “Family Business Review” (Sage) va “Journal of Family 

Business Management” (Emerald). Shuningdek, xalqaro oilaviy tadbirkorlik tadqiqotlari akademiyasi 

(IFERA) faoliyat yuritmoqda. Oilaviy tadbirkorlik – jahon miqyosida eng koʻhna va keng tarqalgan 

biznes-instituti hisoblanadi. Shu bois, oilaviy tadbirkorlik koʻplab mamlakatlar iqtisodiyotida alohida 

oʻringa ega. Xususan, Buyuk Britaniyada u barcha firmalarning 75 foizini, aholi bandligi va 

YAIMning qariyb 50 foizini taʼminlaydi. Yevropa Ittifoqi mamlakatlarida oilaviy korxonalar barcha 

korxonalarning 85 foizini, Ispaniyada barcha korxonalarning 75 foizini, YAIMning 65 foizini tashkil 

etadi. AQSHda esa – barcha turdagi korxonalarning 90 foizini, YAIMning 60 foizini oilaviy 

korxonalar tashkil etadi. Italiyada 2-3 kishidan iborat oilaviy hunarmandchilik korxonalari jami 

eksportning 18 foizini tashkil etib, bandlik va iqtisodiy oʻsishda muhim oʻrin tutadi.[3] Shuni alohida 

taʼkidlash kerakki, mamlakatlar kesimi boʻyicha yirik oilaviy korxonalar reytingi shakllantirilganda, 

AQSH (170 shunday korxona), Germaniya (119), Xitoy (57) va Rossiyaning (11) korxonasi kiritildi. 

Shuningdek, Niderlandiyada roʻyxatdan oʻtgan Italiyalik Anelli va Ford oilalari tomonidan 

boshqariladigan “Exor xolding” kompaniyasi, katta oilalar tomonidan boshqariladigan nemis avto 

ishlab chiqaruvchisi “BMW”, AQSHning “Dell” kompyuter ishlab chiqaruvchisi, Janubiy 

Koreyaning “LG“ texnologik korporatsiyasi va Shveysariyaning “Roche” farmatsevtik korxonalari 

ham ushbu reytingdan oʻrin olgan.[4,5,6] 

AQSHda firmalar oʻrtasida soʻrovlar tez-tez oʻtkazib turilib, ularda muvaffaqiyatsizliklarning 

asosiy sabablari sifatida koʻpincha quyidagilar keltiriladi: 1) chuqur bilimga ega emaslik, tajribaning 

muvofiqligi (masalan, tajribali muhandis, lekin tajribasiz tijoratchi), tijorat, moliya, yetkazib berish, 

ishlab chiqarish va boshqarish sohalarida tajribaning yetishmasligi; 2) sotuvlar hajmining kichikligi; 

3) raqobat; 4) tranzaksiya xarajatlarining juda kattaligi. Biroq koʻpincha kompaniyalar kapital yoki 

investitsiyalarning etishmasligidan emas, balki hal etilmagan boshqaruv muammolari tufayli oʻz 

faoliyatini toʻxtatadi.  

Axborot taʼminoti qiyin, ularga koʻpincha marketing tadqiqotlari oʻtkazish uchun vositalar 

etishmaydi. Bu oilaviy korxonalarni bozorda noqulay holatga qoʻyadi. Shuning uchun kichik biznesni 

(shu jumladan, oilaviy korxonalarni), davlat va jamiyat tomonidan qoʻllab-quvvatlashning 

mukammal tizimini yaratish – uni rivojlantirishning muhim sharti hisoblanadi. 

Oilalarda tadbirkorlikni rivojlantirish orqali mamlakatda aholi bandligini taʼminlash, ular 

daromad olish manbalarini kengaytirish, bozor iqtisodiyotining zamonaviy talablariga moslashish 

koʻnikmalarining  soliq toʻlovchilar sonini oshirish, yosh avlodning  mehnat qilish, jismoniy va 

maʼnan yetuk boʻlishini taʼminlashga erishiladi. Mamlakatimizda oilalarda tadbirkorlikni 

rivojlantirish maqsadida xalqaro tajribalarni oʻrganish, bu borada olib borilayotgan islohotlar 

samarasi, uning hududlar kesimida bajarilishining amaliy holati tahlili keltirish va aniqlangan 

muammolar boʻyicha taklif va tavsiyalar ishlab chiqishdan iborat. 

Oilaviy korxonaga mablagʻlar oqimi zarur. Imtiyozli kreditlash davlat tomonidan qoʻllab-

quvvatlashning eng muhim yoʻnalishlaridan biri hisoblanadi. Dongdor, nufuzli yirik korxonalarga 

bank hamisha yordam beradi. Kichik korxonaga esa, ayniqsa endigina ish boshlayotgan korxonaga 

odatdagi sharoitlarda kredit berishi amri mahol. Shuning uchun Oʻzbekiston qonunchiligida oilaviy 

tadbirkorlik subyektlarini imtiyozli kreditlash va sugʻurtalash nazarda tutilishi kerak.  

Maʼlumki, bozor iqtisodiyotida oilaviy tadbirkorlik – eng keng tarqalgan iqtisodiyot sektori 

hisoblanadi, uning rivoji iqtisodiy oʻsishga, yalpi ichki mahsulotning hajmiga, asosan aholi bandligi 

hamda daromadiga katta taʼsir etadi. Bu yerda gap nafaqat miqdoriy koʻrsatkichlar haqida boryapti – 

ushbu omil oʻz mohiyatiga koʻra bozorga xos boʻlib, zamonaviy bozor infratuzilmasining ustuvor 

rivojlanishini talab qiladi. Bu esa ushbu sohada subyektlarni iqtisodiy inqirozdan saqlashda koʻmak 

beradi.  

Oilaviy tadbirkorlikning asosiy ustunliklari va xususiyatlari quyidagilardan iborat: a) qulay va 

tezkor qarorlar qabul qilish imkoniyati. Yirik korxonalar bilan qiyoslashtirilganda oilaviy biznesda 

boshqaruv qarorlarini qabul qilish tuzilmalari soddalashtirilgan boʻlib, bu bozor konyunkturasiga xos 

oʻzgarishlarga tezda moslashish imkonini beradi; b) ishlab chiqaruvchilarning koʻproq shu hududdagi 

bozorga yoʻnaltirilganligi. Oilaviy tadbirkorlik qoidalar, urf-odatlar va mahalliy bozorning boshqa 

xususiyatlarini oʻrganish uchun gʻoyat mos keladi; v) bandlikni saqlab turish va yangi ish oʻrinlari 

barpo etish. Ushbu muammo Oʻzbekiston uchun ham oʻta dolzarb hisoblanadi; aholi sonining doimo 

oshib borishi ortiqcha ishchi kuchi koʻpayishiga olib kelmoqda, oila tadbirkorligi esa boʻsh ishchi 

kuchini oʻziga olib, amortizator rolini oʻynashi mumkin; g) yirik ishlab chiqaruvchilarga nisbatan 

yordamchi funksiyalarni bajarish. Yirik korxonalar negizida ishlab chiqarish jarayonining 

bosqichlarini oilaviy  korxonalarga topshirgan holda mazkur jarayonni markazlashtirilgan boshqaruv 

tizimidan chiqaradi; d) dastlabki investitsiyalarning kichik hajmi. Oilaviy korxonalarni tuzish 

muddatlari qisqa; ular tez va arzon qayta jihozlanishi, yangi texnologiyalarni joriy etishi va ishlab 

chiqarishni avtomatlashtirishi, mashina va qoʻl mehnatining optimal uygʻunligiga erishishi mumkin; 

e) oilaviy korxonalarda ishlab chiqarishning iqtisodiy samaradorligi yuqori boʻladi.; j) oilaviy 

korxonalarning innovatsion xususiyati. Aksariyat iqtisodchilar kichik biznes fan-texnika 

taraqqiyotini jadallashtirishda muhim rol oʻynashini taʼkidlaydilar.[7,8,9] 

Fikrimizcha, xorijiy tajribalar asosida mamlakatimizda oilaviy tadbirkorlik rivojlanishini davlat 

va nodavlat tashkilotlari tomonidan qoʻllab-quvvatlash boʻyicha quyidagi xulosalarga kelish 

mumkin:  

- oilaviy tadbirkorlik faoliyatining dastlabki bosqichlarida ularni qoʻllab-quvvatlovchi 

infratuzilma muassasalarini rivojlantirish (kichik moliyalashtirish banklari, maxsus fondlar, 

konsalting – axborot markazlari va b.); 

- oilaviy tadbirkorligini  boshlash  maqsadida boʻlgan  ayollar  va  yoshlarga  bu  sohaga  kirib  

kelish va oʻz ishini boshlash uchun ularni qoʻllab-quvvatlovchi turli tadbirlar va oʻqishlar tashkil 

etish; 

- oilaviy tadbirkorlik subyektlari tomonidan davlat moliyasidan, moliyaviy, moddiy-texnika va 

axborot resurslaridan hamda fan-texnika ishlanmalari va innovatsion texnologiyalardan 

foydalanishga samarali sharoitlar yaratish; 

- oilaviy tadbirkorlikni roʻyxatga olish, ular faoliyatini litsenziyalash, mahsulotini 

sertifikatlash, davlat statistika va buxgalteriya hisobotlarini taqdim etishning soddalashtirilgan 

elektron tizimini keng joriy etish;  

- oilaviy tadbirkorlik subyektlari tashqi iqtisodiy faoliyatini qoʻllab-quvvatlash, shu jumladan, 

xorijiy mamlakatlar bilan savdo, ilmiy-texnikaviy, ishlab chiqarish aloqalarini rivojlantirishga 

koʻmaklashish; 

- oilaviy korxonalar uchun kadrlarni tayyorlash, qayta tayyorlash va ularning malakasini 

oshirish tizimini tashkil etish. 

Annotatsiya 

Mazkur maqolada ekologik innovatsiyalar asosida yer resurslarini oqilona boshqarishning 

tashkiliy va iqtisodiy mexanizmlarini takomillashtirish masalalari tadqiq etilgan. Yer resurslaridan 

samarali foydalanish, ekologik barqarorlikni taʼminlash hamda agrar sohada innovatsion 

yondashuvlarni joriy etishning nazariy va amaliy jihatlari tahlil qilingan. Shuningdek, yerdan 

foydalanish samaradorligini oshirishga qaratilgan iqtisodiy ragʻbatlantirish usullari, institutsional 

mexanizmlar va ekologik boshqaruv instrumentlari oʻrganilgan. Tadqiqot natijasida yer resurslarini 

boshqarish tizimini ekologik innovatsiyalar asosida takomillashtirish boʻyicha ilmiy taklif va amaliy 

tavsiyalar ishlab chiqilgan. 

Kalit soʻzlar: ekologik innovatsiyalar, yer resurslari, yerlarni oqilona boshqarish, tashkiliy 

mexanizmlar, iqtisodiy mexanizmlar, barqaror rivojlanish, ekologik boshqaruv, agrar sektor, resurs 

samaradorligi. 

 

В статье исследуются вопросы совершенствования организационно-экономических 

механизмов рационального управления земельными ресурсами на основе экологических 

инноваций. Рассмотрены теоретические и практические аспекты эффективного использования 

